
Hierdie bediening beywer hom vir gehoorsaamheid aan die opdrag wat Jesus aan Sy dissipels gegee het soos getuig word in Matteus 28:18-20: “18Jesus kom toe nader en sê vir hulle: ‘Aan my is alle mag gegee in die hemel en op die aarde. 19Gaan dan na al die nasies toe en maak die mense My dissipels: doop hulle in die Naam van die Vader en die Seun en die Heilige Gees, en 20leer hulle om alles te onderhou wat Ek julle beveel het. En onthou: Ek is by julle al die dae tot die voleinding van die wêreld.’” 

Die twee grootste doelwitte is as volg:
1. Om mense sekerheid van geloof te gee sodat hulle die werking van die Heilige Gees in hulle lewens kan ervaar om sodoende lig vir die wêreld te kan wees deur die genade van Jesus Christus.

2. Om evangeliste toe te rus met apologetika om die Evangelie beter te kan verkondig. Apologetika verwys na die metodiek om die evangelie verbaal te kan verdedig.

Voorstelle of versoeke kan gerig word aan: matthew28@matthew28.co.za. ‘n Elektroniese weergawe van hierdie werkstuk asook van ander werkstukke kan verkry word op : www.matthew28.co.za
Daar word geen kopiereg op hierdie werkstuk voorbehou nie, dus kan u dit met vrymoedigheid versprei en/of gebruik in die proses om die Evangelie van Jesus Christus te verkondig.

Indien u wel ‘n donasie vir hierdie werkstuk wil maak kan u by u plaaslike Christelike gemeente ‘n donasie maak.

Inleiding tot Apologetika

Definisie

· Norman Geisler en Frank Turek sê dat die blootstelling van onvoldoende gronde vir gelowe die pad oopgemaak word vir voldoende gronde deur die soeker na die waarheid (22, p53).

· Geisler en Turek sê dat ‘n Apologeet iemand is wat wys hoe goeie rede en bewyse ‘n sekere geloof ondersteun of weerspreek (22, p53)

· Samesteller se nota: Apologetika is die tegniek wat gebruik word om die persoon so effektief as moontlik by die Waarheid Jesus Christus uit te bring. Hoe meer doeltreffend apologetika aangewend word hoe minder sal die proses self benodig word.

Hoekom is Apologetika dan noodsaaklik?

· Geisler en Turek wys op die volgende drie belangrike feite (22, p53-54):

· Enige leerstelling, godsdienstig of nie, kan vertrou word alleenlik indien dit verwys na die waarheid. Onverskilligheid teenoor die waarheid is gevaarlik. Om die waarheid te sê, om in valsheid te glo kan dodelike gevolge hê, beide tydelik en ewig.
· Baie gelowe wat mense vandag aanhang word nie ondersteun deur bewyse nie maar slegs deur subjektiewe voorkeure van daardie persone wat dit aanhang.
· Indien ’n persoon by die waarheid wil uitkom moet hy/sy gereed wees om die subjektiewe voorkeure prys te gee ten gunste van objektiewe feite.
· Dit is geweldig belangrik om op die regte gedagtes te besluit. In Efesiërs 6 lees ons van die geestelike stryd waarmee die gelowige te doen het. Die apologeet bring die persoon by die Waarheid: Jesus Christus uit, en kan ook ’n baie groot rol speel om die persoon te ondersteun in die proses van die ontdekkingsreis. Joyce Meyer dui op die noodsaaklikheid om op die denke en gesindheid van Christus te fokus. Sy dui op die volgende punte (36, p161-181)

· Handhaaf positiewe gedagtes. Die gedagtes van Christus is positief, daarom, die oomblik wanneer ons negatief raak, is ons nie besig om te beweeg binne die raamwerk van Christus se denkwyse nie. Die Here wil die mens verhef en die Satan wil die mens verneder. Satan gebruik negatiewe gebeurtenisse en situasies van die mens se lewe om hom/haar sodoende depressief te maak.
· Hou God in gedagte. Dit is onmoontlik om gemeenskap met ’n persoon te hê sonder om jou gedagtes op daardie persoon te vestig. Dit is geweldig positief en ondersteunend om te dink oor die goedheid van God en al die wonderlike werke van Sy hande.

· Hou in gedagte dat die Here jou liefhet. 1 Johannes 4:16: “En ons ken die liefde wat God vir ons het, en ons glo daarin. God is liefde, wie in die liefde bly, bly in God en God bly in hom.
· Handhaaf bemoedigende (aansporende) gedagtes. Romeine 12:8: “As dit is om mense te bemoedig, laat ons hulle bemoedig....” Die persoon met die denke van Christus dink positief, opbouend, en identifiseer gedagtes oor ander mense en oor hom/haarself en sy/haar eie omstandighede. Dit is nie moontlik om iemand anders te bemoedig met jou woorde indien jy nie self positiewe gedagtes oor daardie individu gehad het nie. Joyce wys ook daarop dat wat ook al in jou hart is gaan by die mond uitkom. Stuur gedagtes van liefde aan ander mense. Spreek woorde van bemoediging aan hulle. Ons hou ons nie binne die Woord van God indien ons gedagtes die teenoorgestelde is van wat dit sê nie. Ons beweeg nie binne die Woord indien ons nie binne die Woord dink nie.
· Ontwikkel ’n gesindheid van dankbaarheid. Psalm 100:4-5: “4Gaan sy poorte binne met dankliedere, sy tempel met lofsange, dank Hom, prys sy Naam, 5want die Here is goed, aan sy liefde is daar geen einde nie, sy trou duur van geslag tot geslag.” ’n Persoon wat die gesindheid van Christus aanhang sal vind dat sy/haar gedagtes met lofprysing en danksegging gevul is. Baie deure word vir die vyand geopen as gevolg van ’n geklaery. Deur te kla deur gedagtes of deur woorde, is ’n doodsbeginsel, maar deur dankbaar te wees en ook deur so te sê, is ’n lewensbeginsel. God se Woord is Sy gedagtes wat op papier neergeskryf is vir ons bestudering en inagneming. Sy Woord is hoe Hy dink oor elke situasie en onderwerp. Deur oor, en in, die Woord van God te mediteer is een van die belangrikste lewensbeginsels wat ons kan aanleer. Meditasie oor die Woord van God sal lewe aan jou bedien en ook uiteindelik aan die rondom jou.
Die Heilige Gees doen die werk

· Romeine 14:17-18: “17Die koninkryk van God is nie ‘n saak van eet en drink nie, maar van gehoorsaamheid aan God, vrede en vreugde, wat die Heilige Gees ons gee. 18Wie op hierdie manier vir Christus dien, geniet die guns van God en die agting van die mense.”

· 1 Korintiërs 2:4-5: “4Die boodskap wat ek verkondig, het julle oortuig, nie deur geleerdheid en welsprekendheid nie, maar deur die kragtige werking van die Gees. 5Dus is julle geloof nie op die wysheid van mense gegrond nie, maar op die krag van God.”

Strategies

· Soek die waarheid slegs binne die waarheid, of in konteks met die waarheid.

· Geloof maak jou ‘n verbondskind, dan sal Openbaring 19:9 relevansie hê op jou lewe. “Toe sê die engel vir my: ‘Skryf op: Geseënd is hulle wat na die bruilofsmaal van die Lam uitgenooi is.” Jesus het dit alles vir ons moontlik gemaak. Matteus 28:19-20: “19Gaan dan na al die nasies toe en maak die mense my dissipels: doop hulle in die Naam van die Vader en die Seun en die Heilige Gees, en 20leer hulle om alles te onderhou wat Ek julle beveel het. En onthou: Ek is by julle al die dae tot die voleinding van die wêreld.”

· Frank Turek (22, p39) wat daarop wys dat indien ‘n mens bedag raak op “self-defeating” uitlatings, jy ‘n goeie verdediger vir die waarheid sal raak. Byvoorbeeld: “There is no such thing as the truth” is ‘n baie gewilde stelling deur moderne wyshere. Die feit dat die stelling homself weerspreek wys daarop dat die stelling nie bestaansreg het nie.

Apologetika in lyn met God se Woord

Algemeen inleidend tot Apologetika

· Norman Geisler en Frank Turek sê in hulle boek (22, p14) dat die belangrike is nie dat hulle Christine is nie, maar hoekom hulle Christine geword het, hulle was nie altyd Christine nie.
· Frank Turek (22, p22) sê dat dit is moeilik om te probeer bewys dat sjokolade roomys lekkerder is as vanilla roomys. Dit is die probleem met die verskillende gelowe.
· Dr Normal Geisler (22, p37) wat verwys  na die voorval waar die humanis, Michael Constantine, Dr Geisler se boek, Christian Apologetics, omhoog gehou het en beweer het dat Christene “narrow-minded” is. Dr Geisler het weer op sy beurt die humanis se boek omhoog gehou, Religion Without God, en beweer dat humaniste is “narrow-minded”, want elkeen beweer dat dit wat buite hulle eie leerstelling staan onwaar is.
Apologetika bring die individu tot geloof in Jesus Christus.
Waarom GELOOF?

· Efesiërs 3:17: “dat Christus deur die geloof in julle harte sal woon en dat julle in die liefde gewortel en gegrondves sal wees.”

· Romeine 10:9: “As jy met jou mond bely dat Jesus die Here is, en met jou hart glo dat God Hom uit die dood opgewek het, sal jy gered word.” Lees ook die res van Romeine 10.

· Johannes 1:11-14: “11Hy het na sy eiendom toe gekom, en tog het sy eie mense Hom nie aangeneem nie. 12Maar aan almal wat Hom aangeneem het, die wat in Hom glo, het Hy die reg gegee om kinders van God te word. 13Hulle is dit nie van nature nie, nie deur die drang van ‘n mens of die besluit van ‘n man nie, maar hulle is uit God gebore. 14Die Woord het mens geword en onder ons kom woon. Ons het sy heerlikheid gesien, die heerlikheid wat Hy as die enigste Seun van die Vader het, vol genade en waarheid.”

Die Apologeet en geloof

· Francis Frangipane (www.frangipane.org, comments@frangipane.org) skryf: We also need to know Christ is not just our Savior, but He also is the "author and perfecter" of our faith (Heb 12:2). In order for faith to mature, it needs situations where faith alone can sustain us. "Faith" is not merely a proper understanding of doctrinal issues; faith is the spiritual "substance of things hoped for; the evidence of things not seen" (Heb 11:1 KJV). We must not only possess accurate doctrines about faith; we must live by faith as well.

Indeed, there are times when, for faith to develop, we must trust God in spite of how things appear. Jesus often told people to take courage, for their faith had saved them (see Mt 9:2, 9:22, etc.). There will always be times when, against the glaring face of a negative reality, true faith arises, appropriates courage and locks into the integrity of God's promise. We must let faith arise in the context of resistance. This is the faith that touches God's heart.

The enemy comes to dis-courage or remove the courage from our hearts, and thus causes us to withdraw into unbelief. To win our fight of faith, we must not surrender to discouragement. Yes, times will come when we will ask God for greater wisdom; certainly, we will adjust our attitudes and become both flexible and wiser as we process the faith assignment destiny has set before us. But we must not give up: "For yet in a very little while, He who is coming will come, and will not delay. But My righteous one shall live by faith; and if he shrinks back, My soul has no pleasure in him" (Heb 10:37-38).

· ‘n Mens moet jou deur middel van geloof beskikbaar stel vir die Here om deur Christus met jou te kommunikeer. Hoekom is daar nie openbarings aan al die groot denkers en filosowe gemaak nie? Hulle het nie deur geloof na God gekom nie.

· Verstaan kontras: Christus is God, nie slegs ‘n profeet nie. Johannes 1:14: “Die Woord het mens geword en onder ons kom woon. Ons het sy heerlikheid gesien, die heerlikheid wat Hy as die enigste Seun van die Vader het, vol genade en waarheid.” Die Satan verdoesel kontraste.

Wat is ongeloof?

· Dit is om te glo dat die heelal het toevallig ontstaan. Michael Behe het daarop gewys dat die waarskynlikheid om een proteïen molekule deur middel van ewekansigheid te laat ontstaan (ongeveer 100 aminosure in een proteïen molekule), is dieselfde om te glo dat ‘n blinde man ‘n spesifieke korreltjie sand drie-maal na mekaar sal kry in die Sahara woestyn. Hierdie een molekule is ook nog nie lewe nie. Om dan lewe te bewerkstellig moet jy ongeveer 200 van daardie proteïen molekules bymekaar kry! (22, p125)

· Ongeloof ry op die rug van materialisme. Dit bring die volgende mee:

· Deur te glo dat daar geen intelligensie agter lewe staan nie. Dat die inherente boodskap van die lewe deur onintelligente materialisme verklaar kan word (22, p128).

· Om te glo dat menslike denke is die resultaat van chemiese reaksies alleenlik. Chemika is beslis betrokke by menslike denke maar dit kan nie alle menslike denke verklaar nie. Geisler en Turek gaan voort deur daarop te wys dat iemand se gedagtes, of dit nou liefde of haat is, is nie chemikalieë nie. Hoeveel sou liefde weeg? Wat is die chemiese samestelling van haat? (22, p128-129)

· Die onvermoë om te verklaar hoekom een liggaam lewend is en die ander nie. Alle liggame bestaan uit dieselfde boustowwe, daar is beslis iets buite dit van die boustowwe van lewe (22, p129).

· Ongeloof is om te glo dat materialisme is waar. Deur dit te glo word dus dan beweer dat alle getuienisse van geestelike ervarings vals is. Dit sluit in die van Abraham, Moses, Jesaja, Kepler, Newton en Jesus Christus Homself (22, p129).

· Materialisme sal dan rede onmoontlik maak. Indien die verstand se funksies slegs chemiese reaksies is, kan ook beweer word dat niks waar is nie, insluitend die teorie van materialisme. Chemikalieë hou hulle nie besig met rede nie, hulle reageer slegs (22, p 125).

Verkryging van vryspraak

· Die nageslag van Abraham word bepaal deur God se genade en nie deur die gene nie. Sien Romeine 9:6-18.

· Wat belowe is word deur geloof verkry! Abraham is vrygespreek deurdat hy geglo het en nie omdat hy die wet onderhou het nie. Die mens word deelgenote aan die verbond wat God met Abraham gesluit het deur te glo. Sien Romeine 4:13-25.
· Alle nasies is vir God aanvaarbaar. Romeine 9:19-29

· Vryspraak kom deur geloof en nie deur eie prestasies nie. Israel wou ‘n wet hê om sodoende op grond van eie prestasies vryspraak te verkry, dit het nie gewerk nie. Romeine 9:30-33

· Openbaring 3:20: “Kyk, Ek staan by die deur en Ek klop. As iemand my stem hoor en die deur oopmaak, sal Ek by hom ingaan en saam met hom die feesmaal hou, en hy saam met my.”

Alle nasies kan saligheid verkry deur middel van geloof.

· Romeine 9:23-29

· Romeine 10:12

Glo ons verniet?

· Die woorde van C.S. Lewis: “There are only two kinds of people in the end: those who say to God, ‘Thy will be done,’ and those to whom God says, in the end, ‘Thy will be done.’” (22, p377) Geisler en Turek sê die volgende: “God does not send anyone to hell! If you reject Christ, you’ll send yourself there.” (22, p385)

· Die dissipels van Jesus het almal ‘n drastiese ommekeer gemaak toe hulle besef het dat hulle met die lewende God self te doen het. Tydens die kruisiging het hulle soos lafaards opgetree maar die opstanding van Jesus het hulle finaal tot inkeer gebring. Hulle almal is gemartel tot die dood met die opsie om afstand te doen van hulle geloof in Jesus Christus. Die enigste een wat die marteling oorleef het was Johannes. Johannes is verban na die Griekse eiland Patmos waar hy Openbaring ontvang en geskryf het (22, p292).

· Petrus
Gekruisig (22, p292)


· Jakobus
Gestenig (22, p292)


· Paulus
Onthoof (22, p292)


· Jakobus (Broer van Johannes)
Die eerste apostel wat gemartel is na die teregstelling van Stefanus. Die persoon wat Jakobus aangekla het, het oppad na Jakobus se teregstelling hom om vergiffenis gevra en het homself, tot sy eie nadeel, as Christen verklaar. Jakobus het ‘n oomblik gedink en toe gesê: “Vrede vir jou broer.” en het hom gesoen. Beide van hulle is toe saam onthoof in 36 n.C. (26, p11)


· Tomas
Tomas is in Kalamina, Indië doodgemaak waar hy gepreek het (26, p12)

· Simon (Broer van Judas en Jakobus (jonger een))
Simon was biskop van Jerusalem na Jakobus. Hy is gekruisig in Egipte tydens die bewind van die Roomse keiser Trajan (26, p12)

· Simon die apostel ook genoem Kananeus en Zelotes
 Simon het gepreek in Mauritanië, Afrika en Brittanje. Hy is gekruisig (26, p12)

· Markus
Hy was die eerste biskop van Alexandria en het die evangelie in Egipte verkondig. Hy is verbrand en begrawe in ‘n plek genoem Bucolus gedurende Trajan se bewind (26, p12).

· Bartolomeus
Het die evangelie in Indië verkondig en het ook die evangelie van Mattheus in hulle taal vertaal. Hy is geslaan, gekruisig en onthoof in Albinopolis, Armenië (26, p12).

· Andreas (Petrus se broer)
Hy het die evangelie verkondig in Sebastopolis, Ethiopië in die jaar 80 n.C. Andreas is gekruisig deur Aegeas, die goewerneur van die Edessene. Hy is begrawe in Patrae, Argaië (Archaia). Aegeas het dit laat doen nadat Andreas geweier het om die Romeinse ikone te aanbid en aangehou het om die mense na Christus te bekeer (26, p12-13).

· Matteus
Matteus het sy evangelie aan die Jode in Hebreeus geskryf. Nadat hy grootskaalse bekering in Ethiopië en Egipte veroorsaak het, het die koning Hirkanus (Hircanus) iemand gestuur om hom met ‘n spies dood te maak (26, p14). 


· Filippus
Hy het die evangelie onder barbaarse nasies verkondig vir baie jare. Hy is gestenig en gekruisig in Hierapolis, Phyrgië (Phyrgia) en is ook daar saam met sy dogter begrawe (26, p14).

· Jakobus (Broer van Jesus)
Jakobus het die kerk bestuur saam met die apostels. Hy het geen wyn gedrink nie, geen vleis geëet nie en het ook nooit sy hare geskeer nie. Hy was die enigste man wat in die heilige plek toegelaat is en het ook nie wol gedra nie, slegs linne. Hy het so baie vir mense in die tempel gebid dat sy knieë harde korse gevorm het. Toe baie hoofmanne na Jesus bekeer is het die Jode, skrifgeleerdes en Fariseërs begin vrees dat alle mense Jesus sou begin volg. Hulle het met Jakobus ontmoet en hom gevra om tydens die paasfees op die tempel dak te staan en daarvandaan met die mense te praat oor Jesus. Hulle het vir hom gesê dat almal hom sal kan hoor vanaf die dak. Tydens Jakobus se prediking vanaf die tempel dak het nog baie mense tot bekering gekom ten spyte van die fariseërs se slimpraatjies. Laasgenoemde het beweer dat Jesus reeds gekruisig is en dit nie sin maak om Hom te volg nie. Die mense het egter aanhou uitroep “Hosanna aan die Seun van David!” Die skrifgeleerdes en fariseërs het Jakobus toe van die tempel dak afgegooi. Jakobus is egter nie gedood van die val nie. Hy het omgedraai en op die knieë gestaan en uitgeroep: “O Vader, ek smeek U om hulle te vergewe want hulle weet nie wat hulle doen nie!”. Hulle het toe besluit om hom te stenig maar ‘n priester het vir hulle gesê: “Wag, wat doen julle? Hierdie regverdige man is besig om vir julle te bid!” Een van die mans, ‘n volder van klere (fuller), het ‘n instrument wat gebruik word om materiaal te slaan, gevat en Jakobus gedood deur hom op die kop te slaan. Jakobus is op die plek begrawe waar hy geval het (26, p14-15). Indrukwekkend is die feit dat hierdie selfde Jakobus begin het as ‘n ongelowige en skeptiese broer van Jesus. Die feit dat hy die opgestane Here self gesien het, het hom tot die werklikheid geruk en laat besef dat sy broer die Messias is! (22, p319)
Die definisie van ‘n Apostel

Die dissipels van Jesus het beslis die opgestane Jesus gesien en mee kontak gemaak. Dit het hulle laat verander na getuienisse tot die dood omdat hulle besef het dat hulle met God self te doen het. Dit is dan ook hulle wat die Nuwe Testament vir ons agtergelaat het en die Kerk van God op aarde gevestig het. Die definisie van ‘n apostel 1) Hy kan wondere doen en 2) hy het die opgestane Jesus persoonlik gesien het ons die versekering gegee sodat ons vandag kan glo aan wat hulle as getuienisse vir ons agtergelaat het. Geisler en Turek wys daarop dat, ten spyte van al die argumente teen die evangelie van Jesus Christus, die beste verduideliking is om wel te glo dat Hy wel wondertekens gedoen het en dat Hy werklik uit die dood opgestaan het soos Hy self voorspel het (22, p315).

Waartoe stel geloof ons in staat?

· Ons sal slegs weet wat die wil van God is indien ons God toelaat om ons denke te vernuwe. Romeine 12:1-2.

· Geloof in Jesus Christus stel ons in staat om die skeiding tussen die natuurlike en die geestelike wêreld te oorbrug.

· Dit is jou eie geloof wat jou in staat stel om die werking van die Heilige Gees te ervaar, ook met die Here te kommunikeer. Dit maak vir jou die weg oop na die Here en na saligheid.

· ‘n Mens kan glo in iets waarmee jy kan identifiseer. Die Here het dit vir ons moontlik gemaak deur middel van Christus. Hy het Hom deur Christus aan ons geopenbaar op so ‘n wyse dat ons kan glo.

· God kan slegs geken word deur geloof. Karl Rahner (1904-1984)), ‘n Duitse teoloog wat gesien word as een van die belangrikste Rooms Katolieke teoloë, het gesê dat inherent en samehangend met elke menslike poging tot kennis en motief, is daar ‘n sekere bewustheid van die grootheid van bestaan (infinity of being), met ander woorde van God. Hy het beweer dat God nie direk geken kan word nie. God kan nie ‘n begrip van die verstand wees soos wat ‘n stoel of ‘n tafel kan wees nie. Wanneer ons egter ‘n sekere ding weet, of ‘n sekere bepaalde waarde verlang, dan is ons nie tevrede met die partikulêre waarde of begrip nie, maar soek ons altyd iets wat strek verby dit, na die totale wese van bestaan en daarom na God. Hy sê dus dat almal is in ‘n seker mate bewus van God, of hulle daarvan bewus is of nie, en dat al ons mees-eenvoudige onderhandelinge met die wêreld onmoontlik sou wees sonder hierdie bewustheid (14, p175). 

· Richard Armstrong (23, p57) beweer dat geloof is die sleutel tot die Evangelie. Geloof is ons persoonlike toe-eiening van God se genadegawe.

· Sonder geloof aanbid ons die hoogste, begrypbare, vorm van God, en nie die Skepper met ‘n Persoonlikheid waarmee ons in verhouding kan staan nie.

· Geloof plaas ons in gehoorsaamheid tot God. Ons bediening tot God is belangriker as ons bediening aan die wêreld.

· Geloof gee ons die vermoë om te bid en dus met die Here te kommunikeer.

· Al beskik jy oor watter kennis, sonder geloof help dit jou niks.

· SØren Kierkegaard (1813-1855), ‘n Skandinawiese filosoof, het beweer dat die self is ‘n proses wat onvolledig is sonder God (14,p129).

· Rudolf Bultman (1884-1976), ‘n Duitser wat sterk teen Hitler gekant was, het hom beywer om mitologie uit te wis deur te fokus op die Nuwe Testament. Hy het daarop gewys dat Jesus Christus sentraal staan in die individu se oorgang van ‘n nie-outentieke na ‘n outentieke lewe (14, p142). Om by te voeg kan ons ook sê: on-eg na eg, ongeloofwaardig na geloofwaardig, onbetroubaar na betroubaar. Sien Psalm 19:8: “Die woord van die Here is volmaak; dit gee lewe. Die onderwysing van die Here is betroubaar; dit gee wysheid aan die wat nog onervare is.”
· Geloof laat die Heilige Gees in ons werk. Die Switserse teoloog, Karl Barth (1886-1968), wat beskou word as een van die grootste teoloë van die 20ste eeu, het daarop gewys dat die Heilige Gees alleen die goddelike realiteit van God se openbaring aan ons kan uitwys. Barth het dan ook die leerstellinge van Schleiermacher (1768-1834) aangevul wat gefokus het op God se openbaring aan die mens deur middel van Jesus Christus. Barth het gesê dat God se openbaring aan die mens is ‘n Drie-Enige voorval. God openbaar Hom aan ons in Sy Seun deur middel van die werking van die Heilige Gees (14, p158). Om by te voeg, dit is al manier hoe ons met ons beperkte verwysingsraamwerk God kan ontmoet.

· Geloof maak ons deel van God se verbondsvolk. God het self Sy betrokkenheid by die mens gekies met die verbond en geloof maak ons die ander deel van die verbondsgenote van God. Karl Barth (1886-1968) het hierop afgekom nadat hy sy leerstelling oor God se openbaring aan ons gefinaliseer het en dan ook die ontologie (filosofie oor die rede om te bestaan) van die mens daaropvolgend kan verstaan (14, p159).

Waarheid

Wat gebeur met jou sonder die Waarheid?

· Sien Romeine 1:18-25: “18God openbaar vanuit die hemel sy toorn oor al die goddeloosheid en ongeregtigheid van die mense wat die waarheid deur hulle ongeregtigheid probeer onderdruk. 19Wat ‘n mens van God kan weet, was immers binne hulle bereik, want God het dit binne hulle bereik gebring. 20Van die skepping van die wêreld af kan ‘n mens uit die werke van God duidelik aflei dat sy krag ewigdurend is en dat Hy waarlik God is, hoewel dit dinge is wat ‘n mens nie met die oog kan sien nie. Vir hierdie mense is daar dus geen verontskuldiging nie, 21omdat, weet hulle van God, hulle Hom nie as God eer en dank nie. Met hulle redenasies bereik hulle niks nie, en deur hulle gebrek aan insig bly hulle in die duister. 22Hulle gee voor dat hulle verstandig is, maar hulle is dwaas. 23In die plek van die heerlikheid van die onverganklike God stel hulle beelde wat lyk soos ‘n verganklike mens of soos voëls of diere of slange. 24Daarom gee God hulle aan die drange van hulle hart oor en aan sedelike onreinheid, sodat hulle hulle liggame onder mekaar onteer. 25Dit is hulle wat die waarheid van God verruil vir die leuen. Hulle dien en vereer die skepsel in plaas van die Skepper, aan wie die lof toekom vir ewig. Amen.

Wat is die Waarheid?

· Jy moet jouself blootstel aan die Waarheid. Sien Johannes 14:21.

· Die Woord van God gee insig. Kyk Psalm 119:130: “Wanneer u woord vir mense oopgaan, bring dit lig; dit gee insig aan die wat nog onervare is.”

· Jesus in gesprek met Pilatus net voor Sy kruisiging, Johannes 18:37-38: "’37Dan is jy tog wel ‘n koning?’ vra Pilatus. ‘Dit is soos u sê: Ek is ‘n koning,’ antwoord Jesus. ‘Ek moet oor die waarheid getuienis aflê. Hiervoor is Ek gebore, en hiervoor het Ek na die wêreld toe gekom. Elkeen wat aan die waarheid behoort, luister na wat Ek sê.’ 38’Wat is die waarheid?’ Sê Pilatus toe vir Hom. En toe hy dit sê, gaan hy weer uit na die Jode toe en sê vir hulle : ‘Ek vind geen skuld in hom nie.’"
Ware Wysheid

· Psalm 119:96: “Ek het ondervind dat alle volmaaktheid perke het, net u gebod het geen begrensing nie.”

· Abraham Lincoln: “The Bible is the best present given by God to man.”

Openbaring 3:20: “Kyk, Ek staan by die deur en Ek klop. As iemand my stem hoor en die deur oopmaak, sal Ek by hom ingaan en saam met hom die feesmaal hou, en hy saam met my.” Sien ook Johannes 14:21: “Wie my opdragte het en dit uitvoer – dit is hy wat My liefhet. En wie My liefhet, hom sal my Vader liefhê, en Ek sal hom ook liefhê en My aan hom openbaar.”

